
«ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ՄԻԳՐԱՑԻԱՅԻ ՔԱՂԱՔԱԿԱՆՈՒԹՅԱՆ ՌԱԶՄԱՎԱՐՈԻԹՅԱՆ ԻՐԱԿԱՆԱՑՄԱՆ 2017-2021 ԹՎԱԿԱՆՆԵՐԻ ԳՈՐԾՈՂՈՒԹՅՈՒՆՆԵՐԻ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ

	Հ/հ
	Դիտողության և առաջարկության հեղինակը, գրության ամսաթիվն ու համարը
	Դիտողության և առաջարկության բովանդակությունը
	Եզրակացություն
	Կատարված փոփոխությունը

	
	1
	2
	3
	4

	1
	ՀՀ տարածքային կառավարման և զարգացման նախարարություն
19.05.2017թ.

N 01/21/3016-17 գրություն
	ՀՀ կառավարության որոշման նախագծի 5-7-րդ կետերը քննարկվել և արժանացել են  հավանության:
	
	

	2
	ՀՀ ԿԱ պետական եկամուտների կոմիտե

18.05.2017թ.

N 01/3-4/16855-17 գրություն
	Առաջարկություններ և դիտողություններ չկան:


	
	

	3
	ՀՀ սպորտի և երիտասարդության հարցերի նախարարություն
19.05.2017թ.

N 1/07/632-17 գրություն
	Որոշման նախագծի «Միգրացիա և զարգացում» բաժնի «Աջակցություն շրջանակային միգրացիայի զարգացմանը» ենթակետից հանել «ՀՀ սպորտի և երիտասարդության հարցերի նախարարություն» բառերը
	Ընդունվել է:


	Պատասխանատու կատարողների ցանկից հանվել է:

	4
	ՀՀ սփյուռքի նախարարություն

17.05.2017թ.

N 16.1/1105-17 գրություն


	1. Որոշման նախագծի 1-ին կետում «ծրագիրը» բառից հետո լրացնել «(այսուհետ՝ Ծրագիր)» բառով.
2. Որոշման նախագծի 2-րդ կետում «Հայաստանի Հանրապետության միգրացիայի քաղաքականության ռազմավարության իրականացման 2017-2021 թվականների գործողությունների ծրագրում» բառերը փոխարինել «Ծրագրում» բառով.
3. Որոշման նախագծի 4-րդ կետը շարադրել հետևյալ խմբագրությամբ.


«4. Ստեղծել Ծրագրի մոնիթորինգի միջգերատեսչական հանձնաժողով և հաստատել դրա կազմը՝ համաձայն N 2 հավելվածի».
4. Որոշման նախագծի 5-րդ կետը շարադրել հետևյալ խմբագրությամբ.


«5. Ծրագրի իրականացման ընդհանուր ղեկավարումը վերապահել Հայաստանի Հանրապետության տարածքային կառավարման և զարգացման նախարարին, իսկ հանձնաժողովի աշխատանքների համակարգումը՝ Հայաստանի Հանրապետության տարածքային կառավարման և զարգացման նախարարության միգրացիոն պետական ծառայության պետին:».
5. Ծրագրում անհրաժեշտ է հստակեցնել յուրաքնչյուր պատասխանատու կատարողի կողմից իրականացվելիք գործողությունները, ուստի Հավելված 1-ում տարանջատել «Պատասխանատու» և «Կատարող»՝ դրանք զետեղելով երկու առանձին սյունակներում. 

6. Ծրագրի 4-րդ ուղղության 1-ին խնդրի 6-րդ սյունակում («ա1» կետ) որպես «Պատասխանատու» սահմանել Հայաստանի Հանրապետության աշխատանքի և սոցիալական հարցերի նախարարությանը, իսկ մյուս գերատեսչությունները՝ «Կատարող». 

7. 4-րդ ուղղության 1-ին խնդրի 4-րդ սյունակի «ա2» կետում «քաղաքացիներ» բառից առաջ լրացնել «ՀՀ» բառը. 

8. 4-րդ ուղղության 3-րդ խնդրի` 
1) 2-րդ սյունակի «բ» կետում «տեղական համայնքների» բառերը փոխարինել «սփյուռքի տեղական համայնքների» բառերով.
2) 4-րդ սյունակի «բ1» կետը շարադրել հետևյալ խմբագրությամբ. «բ1 սփյուռքի համայնքների ծրագրերում ներգրավման նպատակով էմիգրանտների և սփյուռքի կառույցների միջև կապերի ամրապնդմանն ուղղված առաջարկությունների մշակում».
3) 6-րդ սյունակում («բ1» կետ) որպես «Պատախանատու» սահմանել Հայաստանի Հանրապետության տարածքային կառավարման և զարգացման նախարարության միգրացիոն պետական ծառայությանը, իսկ «Կատարող» սահմանել սյունակում նշված մյուս գերատեսչություններին 

9. 5-րդ ուղղության 2-րդ խնդրի «բ2» կետի 6-րդ սյունակում «Պատասխանատու» սահմանել Հայաստանի Հանրապետության տարածքային կառավարման և զարգացման նախարարության միգրացիոն պետական ծառայությանը, որպես «Կատարող» ավելացնել Հայաստանի Հանրապետության արտաքին գործերի նախարարությանը

	1. Ընդունվել է:

2. Ընդունվել է:

3. Ընդունվել է:

4. Ընդունվել է:
5. Չի ընդունվել: Նմանատիպ փաստաթղթերի համար ընդունված մոտեցում է: Որպես կարգ, առաջին կատարողը հանդիսանում է պատասխանատու կատարող, մյուսները` համակատարող:

6. Որպես առաջին պատասխանատու կատարող է սահմանվել ՀՀ ՏԿԶՆ միգրացիոն պետական ծառայությունը:
7. Չի ընդունվել: Խոսքը վերաբերում է այս ոլորտում միջազգային փորձի ուսումնասիրմանը:

8.1-8.3 Չի ընդունվել, քանի որ խոսքը գնում է  ՀՀ կառավարության 2017թ. մարտի 23-ի N 12 արձանագրային որոշմամբ հաստատված ռազմավարությամբ սահմանված միջոցառումների մասին:
9. Ընդունված է:

	1. Կատարվել է համապատասխան փոփոխություն:
2. Կատարվել է համապատասխան փոփոխություն:

3. Կատարվել է համապատասխան փոփոխություն:

4. Կատարվել է համապատասխան փոփոխություն:



	5
	ՀՀ տնտեսական զարգացման և ներդրումների նախարարություն

17.05.2017թ.

N 01/08.2/4691-17 գրություն


	1. ծրագրի 1-ին ուղղության 2-րդ խնդրի բ միջոցառումը` իր համապատասխան գործողությամբ, հանել: Օտարերկրյա քաղաքացիների աշխատանքի թույլտվության` ըստ երկրների ու մասնագիտությունների սահմանաքանակների ներդնումը աննպատակահարմար է` ելնելով ներկա աշխատաշուկայում նման առաջարկի ցածր մակարդակից, ինչպես նաև տնտեսության հեռանկարային զարգացմանը զուգընթաց որոշակի մասնագիտությունների կամ աշխատուժի նկատմամբ հնարավոր աճող պահանջարկի տեսանկյունից: Տնտեսության պահանջը, այն էլ աշխատուժի արտահոսքի և նոր ոլորտների ձևավորման անհրաժեշտության համատեքստում, գերակայող սկզբունք պետք է դիտարկվի: Ընդ որում, նշված սահմանափակումների հստակ չափանիշների (ամեն դեպքում դրանք սուբյեկտիվ կլինեն) բացակայության պայմաններում կարող են առաջ գալ ճյուղային զարգացումների համար անցանկալի և արհեստական խոչընդոտներ: Միաժամանակ, անհրաժեշտ է հաշվի առնել Առևտրի համաշխարհային կազմակերպության Ծառայությունների առևտրի գլխավոր համաձայնագրի ներքո ծառայությունների առևտրի համապատասխան ժամանակացանկով ամրագրված ՀՀ պարտավորությունները
2. 4-րդ ուղղության 1-ին խնդրի «բ» միջոցառման`

1)  «բ1» գործողության պատասխանատու կատարողների ցանկից հանել ՀՀ տնտեսական զարգացման և ներդրումների նախարարությունը, հաշվի առնելով այն հանգամանքը, որ ՀՀ կառավարության 2014թ. նոյեմբերի 13-ի N47 արձանագրային որոշմամբ հավանության արժանացած «Հայաստանի Հանրապետության ֆինանսական կրթման ազգային ռազմավարության» ՀՀ ֆինանսական կրթման 2014-2019թ.թ. ազգային ռազմավարության գործողությունների ծրագրով հստակ նշված են թե' ֆինանսական գրագիտությանն ուղղված ուսումնական ծրագրերի կազմման  և թե'  դրանց իրականացման պատասխանատու կատարողները: Թերևս, կարելի է միջոցառումը ձևակերպել որպես նշված ծրագրում լրացումներ կատարելու տեսանկյունից, եթե ընդհանրապես դրա անհրաժեշտությունը կա:
2) «բ2» գործողությունը հանել: «Բ1» գործողության իրականացման շրջանակներում կորոշվեն ուսումնական ծրագրերի ուղղությունները և դրանց իրականացնող մարմինները կամ կառույցները: Ընդ որում, հարկ է նկատի ունենալ, որ «Սկսնակ գործարարների ձեռներեցությանն աջակցություն» ծրագրի նպատակային/թիրախային խումբը սկսնակ գործարարներն են (սկսնակ են համարվում գործարար գաղափար ունեցող անհատները, ինչպես նաև մինչև երեք տարի գրանցում ունեցող ՓՄՁ սուբյեկտները) և ոչ թե` ֆիզիկական անձինք (առավել ևս` նրանց ընտանիքի անդամները) ընդհանրապես և այդ թվում` էմիգրանտները և նրանց ընտանիքի անդամները): 

3) «գ» միջոցառման  «գ1», ինչպես նաև գ2 գործողությունների համար պատասխանատու կատարողների ցանկից հանել ՀՀ տնտեսական զարգացման և ներդրումների նախարարությունը, քանի որ նշվածները նախարարության իրավասության և գործառույթների շրջանակներից դուրս են:

3. 4-րդ ուղղության 3-րդ խնդրի «դ» միջոցառման  «դ3» գործողությունը հանել, հաշվի առնելով այն հանգամանքը, որ ՓՄՁ ԶԱԿ կողմից իրականացվող ծրագրերում մասնակիցների ընդգրկվածության ապահովումը կատարվում է պահանջի հիման վրա: Այսինքն, մասնակիցներն իրենք են դիմում և սահմանված չափանիշներին բավարարելու դեպքում ընդգրկվում ծրագրում:
4. 7-րդ ուղղության 3-րդ խնդրի «զ» միջոցառման պատասխանատու կատարողների ցանկից հանել ՀՀ տնտեսական զարգացման և ներդրումների նախարարությանը, քանի որ նշված միջոցառման իրականացման հետ նախարարությունն իր իրավասության սահմաններում առնչություն չունի:
	1. Չի ընդունվել, քանի որ խոսքը գնում է  ՀՀ կառավարության 2017թ. մարտի 23-ի N 12 արձանագրային որոշմամբ հաստատված ռազմավարությամբ սահմանված միջոցառումների մասին:
2.1. Ընդունվել է:
2.2. Ընդունվել է:
2.3. Ընդունվել է:

3. Ընդունվել է: 
4. Ընդունվել է:
	2.1. Պատասխանատու կատարողների ցանկից հանվել է:
2.2. Կատարվել է համապատասխան փոփոխություն:

2.3. Պատասխանատու կատարողների ցանկից հանվել է:

3. Խմբագրվել է:
4. Պատասխանատու կատարողների ցանկից հանվել է:

	6
	ՀՀ աշխատանքի և սոցիալական հարցերի նախարարություն

16.05.2017թ.

N ԱԱՄ/ԺՍ-3-4/5104-17 գրություն


	1. ծրագրի 1-ին ուղղության 3-րդ խնդրի «ա» միջոցառման «ա1.» գործողության «ՊԱՏԱՍԽԱՆԱՏՈՒ ԿԱՏԱՐՈՂ» սյունակում ՀՀ աշխատանքի և սոցիալական հարցերի նախարարությունը լրացնել որպես համակատարող: 
2. 1-ին ուղղության 3-րդ խնդրի «բ» միջոցառման «բ2.» գործողությունից հանել «(գործատուին աշխատավարձի մասնակի փոխհատուցման տրամադրում, մասնագիտական ուսուցում և այլն)» բառերը:

3. 3-րդ ուղղության 1-ին խնդրի «ա» միջոցառման «ա1.» և «ա2.», «գ» միջոցառման «գ1.» և «գ2.»  գործողությունների կատարման մոնիթորինգի ցուցիչները լրացնել «` քննարկված ԳԾՄՄՀ-ում» բառերով:
4. 3-րդ ուղղության 1-ին խնդրի «գ» միջոցառման «գ1.», «գ2.» և «ե» միջոցառման «ե1.» գործողությունների «ՊԱՏԱՍԽԱՆԱՏՈՒ ԿԱՏԱՐՈՂ» սյունակում ՀՀ աշխատանքի և սոցիալական հարցերի նախարարությունը լրացնել որպես համակատարող

5. 4-րդ ուղղության 1-ին խնդրի «ա» միջոցառման «ա3.» գործողությունը շարադրել հետևյալ խմբագրությամբ.
«
ԳՈՐԾՈՂՈՒԹՅՈՒՆ

ԳՈՐԾՈՂՈՒԹՅԱՆ

ԿԱՏԱՐՄԱՆ ՄՈՆԻԹՈՐԻՆԳԻ ՑՈՒՑԻՉՆԵՐ

ՊԱՏԱՍԽԱՆԱՏՈՒ ԿԱՏԱՐՈՂ

ԺԱՄԿԵՏ

ՖԻՆԱՆՍԱՎՈՐ-ՄԱՆ ԱՂԲՅՈՒՐԸ

ա3. ըստ անհրաժեշտության և հնարավորությունների սահմաններում թիրախային նպատակակետ երկրներում բնակվող բարձր որակավորում ունեցող ՀՀ քաղաքացիների մտավոր ներուժի օգտագործմանն ուղղված զբաղվածության փորձնական ծրագրերի իրականացում
հավաքագրված բարձր որակավորում ունեցող մասնագետների թիվը և իրականացված ծրագրերի թիվը
ՀՀ աշխատանքի և սոցիալական հարցերի նախարարություն 

ՀՀ սփյուռքի նախարարություն

ՀՀ արտաքին գործերի նախարարություն

ՀՀ կրթության և գիտության նախարարություն

ՀՀ ՏԿԶՆ միգրացիոն պետական ծառայություն

միջազգային կազմակերպություններ (համաձայնությամբ)
2019-2021

ՀՀ պետական բյուջեից լրացուցիչ ֆինանսավորում չի պահանջվում, ՀՀ օրենքով չարգելված այլ միջոցներ
»
6. 4-րդ ուղղության 2-րդ խնդրի «ա» միջոցառման «ա1.» և «ա2.» գործողությունները լրացնել «դոնոր կազմակերպությունների աջակցությամբ» բառերով.
7. 4-րդ ուղղության 2-րդ խնդրի «ա1.», «ա3.», «բ1.», «բ2.» գործողություններում «շրջանակային» բառից հետո լրացնել «աշխատանքային» բառը.
8. 4-րդ ուղղության 2-րդ խնդրի «ա3.» գործողությունը «երիտասարդ» բառից առաջ լրացնել «ըստ անհրաժեշտության» բառերով.

9. 4-րդ ուղղության 2-րդ խնդրի «ա3.», «բ1.», «բ2.» գործողությունների «ՊԱՏԱՍԽԱՆԱՏՈՒ ԿԱՏԱՐՈՂ» սյունակում ՀՀ աշխատանքի և սոցիալական հարցերի նախարարությունը լրացնել որպես համակատարող.

10. 4-րդ ուղղության 2-րդ խնդրի «գ» միջոցառման «գ1.» գործողությունը շարադրել հետևյալ խմբագրությամբ.

«ըստ անհրաժեշտության, դոնոր կազմակերպությունների աջակցությամբ գործընկեր պետությունների և հայաստանյան էմիգրանտների հիմնական նպատակակետ երկրների աշխատաշուկաների կարիքների ուսումնասիրությունների իրականացում և արդյունքների վերաբերյալ տեղեկությունների տրամադրում ՀՀ կրթության և գիտության նախարարությանը».

11. 4-րդ ուղղության 2-րդ խնդրի «գ2.» գործողությունը հանել.
12. 4-րդ ուղղության 3-րդ խնդրի «ա» միջոցառման «ա1.», «դ» միջոցառման «դ1.» և «դ2.» գործողությունների «ՊԱՏԱՍԽԱՆԱՏՈՒ ԿԱՏԱՐՈՂ» սյունակում ՀՀ աշխատանքի և սոցիալական հարցերի նախարարությունը լրացնել որպես համակատարող.
13. 5-րդ ուղղության 1-ին խնդրի «գ1.» գործողությունը շարադրել հետևյալ խմբագրությամբ.

«գ1. Զբաղվածության պետական գործակալության տարածքային կենտրոններում գործող միգրացիոն ռեսուրս կենտրոնների կարողությունների հզորացում` մոլդովական NEXUS մոդելի կամ «iMigrant» համակարգի օրինակով՝ ցիրկուլյար աշխատանքային միգրանտներին նախամեկնումային, մեկնումային և հետմեկնումային ասպեկտների վերաբերյալ արագ և հավաստի տեղեկություն ապահովելու նպատակով».
14. 5-րդ ուղղության 3-րդ խնդրի «բ1.» գործողությունը շարադրել հետևյալ խմբագրությամբ.

«
ԳՈՐԾՈՂՈՒԹՅՈՒՆ

ԳՈՐԾՈՂՈՒԹՅԱՆ

ԿԱՏԱՐՄԱՆ ՄՈՆԻԹՈՐԻՆԳԻ ՑՈՒՑԻՉՆԵՐ

ՊԱՏԱՍԽԱՆԱՏՈՒ ԿԱՏԱՐՈՂ

ԺԱՄԿԵՏ

ՖԻՆԱՆՍԱՎՈՐ-ՄԱՆ ԱՂԲՅՈՒՐԸ

բ1. մասնակցություն «Եվրասիական տնտեսական  միության  անդամ պետությունների աշխատավորների կենսաթոշակային ապահովման մասին»  պայմանագրի  նախագծի մշակման աշխատանքներին 
պայմանագրի առկայություն և դրա կիրարկման ապահովում
ՀՀ աշխատանքի և սոցիալական հարցերի նախարարություն 

ՀՀ  միջազգային  ինտեգրման և բարեփոխումների  նախարարություն

ՀՀ ֆինանսների նախարարություն

ՀՀ արտաքին գործերի նապարարություն

ՀՀ արդարադատության նախարարություն

ՀՀ կենտրոնական բանկ
2017-2018

ՀՀ պետական բյուջեից լրացուցիչ ֆինանսավորում չի պահանջվում

».

15. 7-րդ ուղղության 1-ին խնդրի «դ1.» գործողությունը շարադրել հետևյալ խմբագրությամբ.

«

ԳՈՐԾՈՂՈՒԹՅՈՒՆ

ԳՈՐԾՈՂՈՒԹՅԱՆ

ԿԱՏԱՐՄԱՆ ՄՈՆԻԹՈՐԻՆԳԻ ՑՈՒՑԻՉՆԵՐ

ՊԱՏԱՍԽԱՆԱՏՈՒ ԿԱՏԱՐՈՂ

ԺԱՄԿԵՏ

ՖԻՆԱՆՍԱՎՈՐ-ՄԱՆ ԱՂԲՅՈՒՐԸ

դ1. Պայմանագրի կիրարկումն ապահովող իրավական ակտի նախագծի մշակման աշխատանքներին մասնակցություն

պայմանագրի առկայություն և դրա կիրարկման ապահովում
ՀՀ աշխատանքի և սոցիալական հարցերի նախարարություն 

ՀՀ  միջազգային  ինտեգրման և բարեփոխումների  նախարարություն

ՀՀ ֆինանսների նախարարություն

ՀՀ արտաքին գործերի նապարարություն

ՀՀ արդարադատության նախարարություն

ՀՀ կենտրոնական բանկ
2017-2018

ՀՀ պետական բյուջեից լրացուցիչ ֆինանսավորում չի պահանջվում

».
16. 7-րդ ուղղության 2-րդ խնդրի «ա» միջոցառման «ա3.» գործողության մեջ «միգրանտների» բառից հետո լրացնել «աշխատանքային» բառը:
	1. Ընդունվել է:
2. Ընդունվել է:

3. Ընդունվել է:
4. Ընդունվել է:
5. Ընդունվել է:

6. Ընդունվել է:

7. Ընդունվել է մասամբ: «ա3.» գործողության մասով չի ընդունվել, քանի որ այն վերաբերում է ոչ միայն աշխատանքային միգրանտներին
8. Չի ընդունվել, քանի որ գործողությունը դառնում է անհասկանալի:
9. Ընդունվել է:

10. Ընդունվել է:

11. Ընդունվել է:

12. Ընդունվել է:

13. Ընդունվել է մասամբ: Գործողության` բերված ձևակերպումը չի սահմանափակում ինչպես նշված կամ ցանկացած այլ համակարգի/մոդելի` որպես օրինակի օգտագործումը
14. Չի ընդունվել,  քանի որ միջոցառման մեջ խոսքը ոչ միայն ԵԱՏՄ, այլ նաև նպատակակետ այլ երկրների և ոչ միայն կենսաթոշակային, այլև  սոցիալական ապահովության մասին է
15. Չի ընդունվել, քանի որ նախագծում բերված գործողությունը լիովին համահունչ է 7-րդ ուղղության 1-ին խնդրի «դ» միջոցառմանը:
16. Ընդունվել է: 

	1. Պատասխանատու կատարողների ցանկը լրացվել է:
2. Կատարվել է համապատասխան փոփոխություն:

3. Կատարվել է համապատասխան փոփոխություն:

4. Պատասխանատու կատարողների ցանկը լրացվել է:

5. Շարադրվել է առաջարկվող խմբագրությամբ: 

6. Խմբագրված են:
9. Պատասխանատու կատարողների ցանկը լրացվել է:

10. Խմբագրվել է:

11. Գործողությունը հանվել է:

12. Պատասխանատու կատարողների ցանկը լրացվել է:

16. Կատարվել է համապատասխան փոփոխություն:

	ՀՀ ֆինանսների նախարարություն

20.05.2017թ.

N01/83-1/8757-17 գրություն


	1. Որոշման նախագծի 3-րդ կետը խմբագրել հետևյալ բովանդակությամբ.

«Հայաստանի Հանրա​պետության համապատասխան պետական մարմինների ղեկավարներին` սույն որոշման 1-ին կետով հաստատված ծրագրի միջոցառումների ապահովման նպատակով Հայաստանի Հանրապետության պետական բյուջեում անհրաժեշտ ծախսերի նախատեսման հնարավորության հարցը քննարկել յուրաքանչյուր տարվա բյուջետային գործընթացի շրջանակում:»:

2. Ծրագրի առանձին կետերի, մասնավորապես` 2-րդ ուղղության 2-րդ խնդրի «ե» միջոցառման մեջ նշված` ապաստան հայցողների համար ժամանակավոր տեղավորման նոր կենտրոնի կառուցման, «զ» միջոցառման մեջ նշված` ապաստանի հայցի շուրջը իրականացվող վարչական վարույթի համար անհրաժեշտ թարգմանչական ծառայությունների ձեռքբերման, 5-րդ ուղղության 3-րդ խնդրի «դ» միջոցառման մեջ նշված  աշխատանքային միգրանտների առողջական վիճակին սպառնացող խնդիրների հակազդմանը միտված աշխատանքների իրականացման մասով, «ֆինանսավորման աղբյուրը» սյունակում նշված է ՀՀ պետական բյուջեից լրացուցիչ ֆինանսավորման պահանջի բացակայության մասին: Այդ կապակցությամբ, նկատի ունենալով այն հանգամանքը, որ նշված ենթակետերում հիշյալ միջոցառումները նախատեսվում է ֆինանսավորել մի դեպքում` միջազգային կազմակերպությունների, իսկ մյուս դեպքերում` ՀՀ պետական բյուջեից` պետական կառավարման մարմինների գծով նախատեսված բյուջետային հատկացումների հաշվին, հստակեցնել հիշյալ, ինչպես նաև 2017 թվականի ժամանակահատվածում իրականացվելիք միջոցառումների ֆինանսավորման աղբյուրները:
3. Նախագծի N 2 հավելվածում նշված «ՀՀ ֆինանսների նախարարության ներկայացուցիչ» բառերը հանել:
	1. Ընդունվել է:
2. Չի ընդունվել, քանի որ նշված միջոցառումները արդեն իսկ հաստատված են ՀՀ կառավարության 2017թ. մարտի 23-ի N 12 արձանագրային որոշմամբ: 2-րդ ուղղության 2-րդ խնդրի «ե» միջոցառման մեջ նշվում է միայն բանակցությունների վարման, իսկ «զ» միջոցառման մեջ` քննարկումների կազմակերպման մասին, որոնք չեն ենթադրում ՀՀ պետական բյուջեից լրացուցիչ ֆինանսավորում: 5-րդ ուղղության 3-րդ խնդրի «դ» միջոցառումը ռազմավարության մեջ տեղ է գտել` հիմք ընդունելով ՀՀ կառավարության 2016թ. մարտի 17-ի N10 արձանագրային որոշմամբ հավանություն տրված Իմունականխարգելման ազգային ծրագիրը, ինչպես նաև 2014թ. մայիսի 29-ի N22 արձանագրային որոշմամբ հավանություն տրված ՀՀ-ում վարակիչ հիվանդություններ փոխանցողների դեմ պայքարի ծրագիրը, ուստի այդ միջոցառումը նույնպես ՀՀ պետական բյուջեից լրացուցիչ ֆինանսավորում:
Ծրագրում նախատեսված չէ որևէ գործողություն, որի իրականացման համար 2017թ. կպահանջվի լրացուցիչ ֆինանսավորում:
3. Ընդունվել է: 
	1. Կատարվել է համապատասխան փոփոխություն:
3. Պատասխանատու կատարողների ցանկից հանվել է:

	8
	ՀՀ առողջապահության նախարարություն

18.05.2017թ.                      N ԼԱ/02.3/6201-17 գրություն

	1. Ծրագրի 6-րդ ուղղության 1-ին խնդրի «ա» միջոցառման «ա1.» գործողության մեջ որպես պատասխանատու ստորաբաժանում ավելացնել նաև ՀՀ առողջապահության նախարարությունը՝ անօրինական միգրացիայի պատճառով Հայաստանի Հանրապետությունում հանրային առողջությանը սպառնացող ռիսկերը կանոնակարգելու նպատակով
	Ընդունվել է:
	Կատարվել է համապատասխան փոփոխություն:

	9
	ՀՀ արտակարգ իրավիճակների նախարարություն

18.05.2017թ.

N 1/02.1/4883-17 գրություն
	Ծրագրի 6-րդ ուղղության 1-ին խնդրի «ա» միջոցառման «ա1.» գործողության մեջ որպես  պատասխանատուներ ավելացնել նաև ՀՀ արտաքին գործերի, ՀՀ տրանսպորտի, կապի և տեղեկատվական տեխնոլոգիաների և  ՀՀ առողջապահության նախարարությունները:
	Ընդունվել է:
	Կատարվել է համապատասխան փոփոխություն:

	10
	ՀՀ ազգային անվտանգության ծառայություն

22.05.2017թ.

N 11/402 գրություն
	1. 1-ին հավելվածի վերնագրում <ՄԻԳՐԱՑԻԱՅԻ> բառից հետո ավելացնել <ՔԱՂԱՔԱԿԱՆՈՒԹՅԱՆ> բառը.
2. 2-րդ գլխի 1-ին կետի <<դ>> ենթակետում և 3-րդ կետի <<բ>> ենթակետում <<անհատական> բառերը փոխարինել <<անձնական>> բառերով.

3. 2-րդ գլխի 3-րդ կետի <<բ>> ենթակետի <<բ1>> պարբերությունում <<ՍԵԿՏ>> հապավումը փոխարինել <<ՍԷԿՏ>> հապավումով.
4. 6-րդ գլխի 1-ին կետի <<ա>> ենթակետում <<սահմանային>> բառը փոխարինել <<սահմանի>> բառով.

5. 8-րդ գլխի 4-րդ կետի <<գ>> ենթակետում և նույն կետի <<գ1>> պարբերությունում <<սահմանային անցակետերում>> բառերը փոխարինել <<Հանրապետության պետական սահմանի անցման կետերում>> բառերով:
	1. Ընդունվել է:
2. Ընդունվել է:

3. Ընդունվել է:

4. Ընդունվել է:

5. Ընդունվել է:


	1. Կատարվել է համապատասխան փոփոխություն:
2. Կատարվել է համապատասխան փոփոխություն:

3. Կատարվել է համապատասխան փոփոխություն:
4. Կատարվել է համապատասխան փոփոխություն:

5. Կատարվել է համապատասխան փոփոխություն:

	ՀՀ ազգային վիճակագրական ծառայություն
20.05.2017թ.

N 25-7/19-836 գրություն


	Ծրագրի 8-րդ գլխի 2-րդ միջոցառման <<դ3>> տողի, 4-րդ միջոցառման <<դ1>> և <<դ2>> տողերի <<պատասխանատու կատարող>> սյան` <<ՀՀ ազգային վիճակագրական ծառայություն (համաձայնությամբ)>> արտահայտության գլխամասում ավելացնել տողատակի հղման նշան` հետևյալ բացատրական նշումով. <<Իրագործման հիմքը պետական վիճակագրական աշխատանքների ծրագիրն է>>` հաշվի առնելով այն հանգամանքը, որ <<Պետական վիճակագրության մասին>> ՀՀ օրենքի 11-րդ հոդվածի 1-ին մասով սահմանված դրույթի համաձայն <<Հայաստանի Հանրապետության տարածքում պետական վիճակագրության իրագործման հիմքը պետական վիճակագրական աշխատանքների ծրագիրն է>>:
	Ընդունվել է: 


	Նշված տողերը լրամշակվել են:

	ՀՀ կրթության և գիտության նախարարություն

24.05.2017թ.

N 03/14/6682-17 գրություն


	1. Ծրագրի 1-ին ուղղության 3-րդ խնդրի «ա.2» ենթակետի գործողության մեջ հիմնական պատասխանատու կատարող ամրագրել` ՀՀ ՏԿԶՆ միգրացիոն պետական ծառայությունը («ա.1» ենթակետի գործողությանը համանման).

2. 1-ին ուղղության 3-րդ խնդրի «բ.1» ենթակետի գործողության մեջ «միջնակարգ» բառը փոխարինել` «միջին» բառով, ինչպես նաև միջոցառման հիմնական պատասխանատու  կատարող ամրագրել` ՀՀ աշխատանքի և սոցիալական հարցերի նախարարությունը, քանի որ աշ​խ​ա​​տա​տ​ե​ղ​ե​րի /աշխատաշուկայի/ կա​​ռ​ուց​​ված​​քի ոււ​​ս​ում​նա​​սի​րո​ւթ​​յո​ւն​ը վերջինիս գործառույթների շրջանակում է: Պատասխանատու կատարողների ցանկից հանել`  ՀՀ կրթության և գիտության նախարարությունը, ավելացնելով` Հայաստանի գործատուների հանրապետական միությունը (վերջինիս համաձայնությամբ), որն անց է կացնում աշխատանքային շուկայի կարիքների գնահատումներ` ըստ ոլորտների, և կատարում է աշխատաշուկայի կանխատեսումներ.

3. 1-ին ուղղության 3-րդ խնդրի «բ.2» ենթակետի գործողության մեջ «միջնակարգ» բառը փոխարինել` «միջին» բառով, իսկ գործողության կատարման մոնիթորինգային ցուցիչը խմբագրել` «զբաղվածության պետական ծրագրերում  ընդգրկված` ազգությամբ հայ օտարերկրյա  քաղաքա​​ցի​ շրջանավարտների թիվ», ինչպես նաև միջոցառման պատասխանատու կատարողների ցանկից հանել` ՀՀ կրթության և գիտության նախարարությունը.
4. 3-րդ ուղղության 2-րդ խնդրի «գ.1» ենթակետի գործողությունը խմբագրել` «Հայաստանի  Հանրապետությունում ապաստան ստացած  և   փախստական ճանաչված, ինչպես  նաև երկարաժամկետ իմիգրանտներին հայոց լեզվի ուսուցման դասընթացների ծրագրերի մշակում և/ կամ հաստատում», իսկ գործողության կատարման մոնիթորինգային ցուցիչը շարադրել` «Հայոց լեզվի ուսուցման դասընթացների անցկացման  հաստատված  ծրագրեր»: Քանի որ միջոցառմամբ առաջարկվող` հայոց լեզվի ուսուցման դասընթացների անցկացման համար անհրաժեշտ կլինեն լրացուցիչ ֆինանսական նեդրումներ (ինչը ՀՀ պետական բյուջեում ֆինանսական միջոցների սղության պատճառով ներկայումս անհնար է), ուստի թողնել միայն դրանց համապատասխան ծրագրերի մշակումն ու հաստատումը:
	1. Ընդունվել է:

2. Ընդունվել է մասամբ: ՀՀ ԿԳ նախարարությունը պատասխանատու կատարողների ցանկից չի հանվել, որովհետև առանց նշված նախարարության հնարավոր չէ գործողությունը ի կատար ածել: 
ՀՀ աշխատանքի և սոցիալական հարցերի նախարարությունը հիմնական պատասխանատու  կատարող ամրագրելու հարցը համաձայնեցված չէ նշված նախարարության հետ:
3. Ընդունվել է մասամբ: ՀՀ ԿԳ նախարարությունը պատասխանատու կատարողների ցանկից չի հանվել: 
4. Ընդունվել է:
	1. Կատարվել է համապատասխան փոփոխություն:

2. Կատարվել է համապատասխան փոփոխություն:

3. Կատարվել է համապատասխան փոփոխություն:

4. Խմբագրվել է` ՀՀ կառավարության 2017թ. փետրվարի 23-ի N 8 արձանագրային որոշման պահանջներից ելնելով:

	Հայաստանի Հանրապետության ոստիկանություն

24.05.2017թ.

N 24/1224 գրություն


	1. Նախագծով հաստատվող թիվ 1 հավելվածի 1-ին բաժնի 1-ին կետի «ա6» և «ա7» ենթակետերը՝ մեկ պատասխանատու լիազոր մարմնի շրջանակներում վիզաների տրամադրման գործընթացն իրականացնելու վերաբերյալ, լրացուցիչ հիմնավորման անհրաժեշտություն ունեն, քանի որ անհասկանալի է, թե ինչով արդարացված չէ գործող կառուցակարգը։ Մասնավորապես, «Օտարերկրացիների մասին» ՀՀ օրենքի 10-րդ հոդվածի 1-ին մասով սահմանված այցելության և տարանցիկ մուտքի վիզաները ներկայումս ՀՀ տարածքում և ՀՀ պետական սահմանի անցման կետերում տրամադրվում են ՀՀ ոստիկանության կողմից, օտարերկրյա պետության տարածքում՝ օտարերկրյա պետությունում գործող ներկայացուցչությունների և հյուպատոսական հիմնարկների կողմից (նաև՝ e-visa համակարգի միջոցով), իսկ դիվանագիտական և պաշտոնական վիզաները՝ ՀՀ արտաքին գործերի նախարարության կողմից։ ՀՀ մուտքի վիզաները տարբեր մարմինների կողմից տրամադրելու տարանջատումը պայմանավորված է աշխատանքն առավել արդյունավետ կազմակերպելու հանգամանքով։ Այսպես՝ պաշտոնական (ծառայողական) անձնագիր կրող, ինչպես նաև դիվանագիտական անձնագիր կրող կամ դիվանագիտական կարգավիճակ ունեցող անձանց վերաբերյալ տեղեկատվությունը հասանելի է ՀՀ արտաքին գործերի նախարարությանը և հետևաբար նշված շրջանակի անձանց մուտքի վիզայի տրամադրումը ՀՀ արտաքին գործերի նախարարության կողմից առավել նպատակահարմար է։ «Հյուպատոսկան ծառայության մասին» ՀՀ օրենքի 38-րդ հոդվածի համաձայն՝ հյուպատոսական հիմնարկի ղեկավարը տալիս է Հայաստանի Հանրապետության մուտքի արտոնագրեր, երկարաձգում և անվավեր է համարում դրանք, ինչպես նաև փոփոխություններ է մտցնում տրված արտոնագրերում։ Իսկ ՀՀ տարածքում, ինչպես նաև ՀՀ պետական սահմանի անցման կետերում օտարերկրացիներին այցելության մուտքի վիզա տրամադրում է ՀՀ ոստիկանության անձնագրային և վիզաների վարչությունը։ Մեկ պատասխանատու լիազոր մարմնի կողմից վիզայի տրամադրումը իրականացնելու պարագայում (անկախ այն հանգամանքից, թե որ մարմինը կդիտվի որպես տվյալ ոլորտում լիազոր մարմին), չհիմնավորված լրացուցիչ գործառույթ է վերապահվում այդ մարմնին, քանի որ վերջինս պետք է մյուս մարմնից ստանա վիզայի պահանջ ներկայացրած անձանց ցանկը, անհրաժեշտ փաստաթղթերը, ինչը լրացուցիչ վարչարարության, աշխատուժի, ինչպես նաև ժամանակի պահանջ կառաջացնի, մինչդեռ ժամանակացույցի 1-ին կետում, որպես միգրացիոն ռամավարության ծրագրի խնդիր առաջ է քաշված վարչական գործընթացներն արագացնելու և վիզաների տրամադրման ժամկետները կրճատելու անհրաժեշտությունը։
2. Նույն բաժնի 3-րդ կետի «ա1» ենթակետով նախատեսվում է «Օտարերկրացիների մասին» ՀՀ օրենքում լրացում և փոփոխություն կատարելու մասին» ՀՀ օրենքի նախագծի մշակում այն հաշվով, որ ՀՀ-ում օտարերկրացի գիտահետազոտական աշխատանք կատարողներին, դպրոցական փոխանակման ծրագրերում ընդգրկված աշակերտներին, չվարձատրվող վերապատրաստողներին և կամավորներին տրամադրվի կացության կարգավիճակ: Այս առումով հարկ է նշել, որ դպրոցական փոխանակման ծրագրերում ընդգրկված աշակերտներին կացության կարգավիճակ տրամադրելու հիմքը լրացուցիչ հիմնավորման անհրաժեշտություն ունի, քանի որ օրենսդրությամբ արդեն իսկ սահմանվում է կացության կարգավիճակի տրամադրում ուսման հիմքով։ Ինչ վերաբերում է չվարձատրվող վերապատրաստվողներին և կամավորներին կացության կարգավիճակ տրամադրելուն, ապա նշված հիմքը սահմանել միայն պետական ծրարգերի շրջանակներում ՀՀ ժամանող անձանց համար։

3. Նույն հավելվածի 2-րդ` Միջազգային պաշտպանության համակարգի կատարելագործում բաժնի «ա1» և «ա2» կետերով նախատեսվում է իրականացնել քաղաքացիություն չունեցող անձանց հարցերի վերաբերյալ ՀՀ նորմատիվ իրավական ակտերի ուսումնասիրություն, իրավական բացերը վեր հանելու նպատակով վերլուծություն` եվրոպական և միջազգային չափանիշներին համապատասխանելիության տեսանկյունից և «Քաղաքացիություն չունեցող անձանց մասին» ՀՀ օրենքի ու  «Օտարերկրացիների մասին» ՀՀ օրենքում լրացումներ և փոփոխություններ կատարելու մասին» ՀՀ օրենքի նախագծի մշակում: ՀՀ ոստիկանության կողմից ուսումնասիրվել է հիշյալ ոլորտը, մշակվել ու սահմանված կարգով շրջանառվել և ՀՀ կառավարություն է ներկայացվել «Քաղաքացիություն չունեցող անձանց մասին» ՀՀ օրենքի նախագիծ: ՀՀ կառավարությունում կազմակերպված քննարկման արդյունքում ՀՀ վարչապետի կողմից 29.03.2017թ. հանձնարարվել է (թիվ 02/15.9/7558-17) հիշյալ նախագիծը ներառել ներկայումս շրջանառության մեջ  գտնվող «Օտարերկրացիների մասին» ՀՀ օրենքի նախագծում` որպես առանձին գլուխ: Ելնելով վերոգրյալից, հիշյալ կետերը խմբագրել թիվ 1 հավելվածի 1-ին բաժնի 1-ին կետի համատեքստում:
4. Նախագծի 7-րդ բաժնի «գ1» ենթակետով նախատեսված՝ Հայաստանի  Հանրապետության կառավարության և Ղազախստանի Հանրապետության կառավարության միջև «Քաղաքացիների փոխադարձ այցելությունների մասին» 2006 թվականի նոյեմբերի 6-ի համաձայնագրում փոփոխություններ կատարելու վերաբերյալ գործողությունը վերանայել՝  Ղազախստանի Հանրապետության տարածք ՀՀ քաղաքացիներին մուտքի, ելքի, կացության և տեղաշարժի իրավունք տվող փաստաթղթերի ցանկում Հայաստանի Հանրապետության քաղաքացու նույնականացման քարտն ընդգրկելու մասով։ Նշված հարցը քննարկվել է նաև Ռուսաստանի Դաշնության քաղաքացիների հետ ներքին անձնագրերով փոխադարձ այցելությունների հարցը քննարկելու ժամանակ և ՀՀ քաղաքացիների համար նույնականացման քարտով սահման հատելու իրավունքի վերապահումը գտնվել է ոչ նպատակարհմար։ Բացի այդ՝ «Նույնականացման քարտերի մասին» ՀՀ օրենքի 2-րդ հոդվածի 1-ին մասի 1-ին կետի համաձայն նույնականացման քարտը նախատեսված է ՀՀ տարածքում օգտագործելու համար:
	1. Ընդունվել է մասամբ: Ամբողջությամբ ընդունելու դեպքում կարիք կլինի ՀՀ կառավարության 2017թ. մարտի 23-ի N 12 արձանագրային որոշման մեջ փոփոխություն կատարել:
2. Լրացուցիչ հիմնավորման անհրաժեշտություն չկա, քանի որ նշված դրույթն արդեն իսկ նախատեսված է ՀՀ կառավարության կողմից  2017թ. մարտի 23-ին հաստատված N 12 արձանագրային որոշմամբ:

3. Ընդունվել է:

4. 7-րդ բաժնի «գ1» ենթակետը` նշված խմբագրությամբ, բխում է Մաքսային միությանը և Միասնական տնտեսական տարածքին ՀՀ անդամակցության նպատակով միջոցառումների ծրագրի (Ճանապարհային քարտեզի) 235 կետի պահանջից, որում խոսք է գնում ընդամենը խորհրդակցությունների անցկացման մասին, և ՀՀ ոստիկանության կողմից բերված տեղեկությունները կընդունվեն ի գիտություն խորհրդակցությունների ժամանակ:
	1. 1-ին կետի «ա6» և «ա7» ենթակետերը միավորվել են:
3. բաժնի «ա1» և «ա2» կետերը միավորվել են:

N 01/13/1797-17 գրություն


	1. Մարդու իրավունքների պաշտպանի աշխատակազմը դեռևս «ՀՀ միգրացիայի քաղաքականության 2017-2021թթ. ռազմավարությանը հավանություն տալու մասին» ՀՀ կառավարության արձանագրային որոշման նախագծի վերաբերյալ առաջարկություններ ներկայացնելիս անդրադարձել էր միգրացիոն գործընթացներում թիրախային խմբերի իրավական պաշտպանվածության երաշխիքներին և նշել վերջիններիս իրավունքների պաշտպանությանն ուղղված միջոցների ձեռնարկման անհրաժեշտության մասին: Սակայն Նախագծով նախատեսված չէ միգրացիայի քաղաքականության ռազմավարության շրջանակներում իրականացնել ինչպես կանանց և երեխաների, այնպես էլ հաշմանդամություն ունեցող անձանց իրավական պաշտպանվածության երաշխիքների ապահովմանն ուղղված  գործողություններ:

Այսպես, Երեխայի իրավունքների 1993 թվականի ՄԱԿ-ի կոնվենցիայի վավերացմամբ Հայաստանը պարտավորվել է ձեռնարկել բոլոր անհրաժեշտ միջոցները փախստականի կարգավիճակ հայցող կամ գործող միջազգային կամ ներպետական իրավունքի ու ընթացակարգի համաձայն՝ փախստական համարվող երեխայի պատշաճ պաշտպանությունն ապահովելու համար: «Երեխայի լավագույն շահի ամրագրման» ՄԱԿ-ի փախստականների հարցերով գերագույն հանձնակատարի ուղեցույցի 3-րդ մասի համաձայն՝ տվյալների հավաքա​գրման, պլանավորման, ռեսուրսների տեղաբաշխման, ծրագրերի իրականացման, մշտադիտարկման կամ ուղեցույցների և քաղաքականության մշակման դեպքում երեխայի լավագույն շահի սկզբունքը պահանջում է, որպեսզի պատշաճ ուշադրություն դարձվի երեխայի հատուկ դրությանն ու պաշտպանության ռիսկերին:

Իսկ ՄԱԿ-ի միջազգային միգրացիայի ու զարգացման բարձր մակարդակի երկխոսությանը հաջորդած հռչակագրի (2013թ.) համաձայն՝ կանայք և աղջիկները կազմում են աշխարհի մակարդակով բոլոր միջազգային միգրանտների գրեթե կեսը և պետք է անդրադառնալ միգրանտ կանանց և աղջիկների հատուկ իրավիճակին և խոցելիությանը` մասնավորապես, գենդերային տեսանկյունից քաղաքականություն վարելով և ամրապնդելով ազգային օրենքները, ինտիտուտները և ծրագրերը: Ավելին, կարևորվում է միգրանտ երեխաների իրավունքները պաշտպանելու պատրաստակամության ստանձնումը` հաշվի առնելով նրանց խոցելիությունը, մասնավորապես` առանց ուղեկցողի միգրանտ երեխաներինը, և նրանց առողջական, կրթական և հոգեբանական զարգացումը ապահովելը` երաշխավորելով, որ ինտեգրման, վերադարձի և ընտանիքի հետ վերամիավորման քաղաքականության մեջ առաջնահերթությունը տրվի երեխայի լավագույն շահին։
Համաձայնագրում հստակ նշվում է, որ պետությունը պետք է առանձնահատուկ իրավական պաշտպանության երաշխիքներ սահմանի հատկապես խոցելի խմբերի, մասնավորապես՝ միգրանտ երեխաների ու կանանց համար` հաշվի առնելով նրանց խոցելիության ռիսկայնությունը, որը ավելի է բարձրանում միգրացիոն գործընթացներում: 
Այսինքն` պետության կողմից քաղաքականություն մշակելիս, որը կարող է առնչվել նաև միգրանտ երեխաների ու կանանց իրավունքներին` պետք է հատկապես ուշադրություն դարձնել նրանց կարիքներին և հատուկ պաշտպանության միջոցներին:
Հաշվի առնելով վերոգրյալը՝ ևս մեկ անգամ քննարկել Նախագծով երեխաներին և կանանց, ինչպես նաև հաշմանդամություն ունեցող միգրանտների իրավունքներից ու շահերից բխող իրավական պաշտպանության երաշխիքների ապահովման ուղղությամբ համապատասխան միջոցառումների նախատեսումը:

2. «Փախստականների և ապաստանի մասին» ՀՀ օրենքի 23-րդ հոդվածի 1-ին մասի համաձայն՝ «Հայաստանի Հանրապետության տարածքում ապաստան ստացած փախստականներն իրավունք ունեն օգտվելու Հայաստանի Հանրապետության օրենսդրությամբ Հայաստանի Հանրապետության քաղաքացիների համար սահմանված սոցիալական ծառայություններից, ստանալու պետական նպաստներ և դրամական այլ օգնություններ, ժամանակավոր անաշխատունակության, արտադրությունում աշխատանքային խեղման, դժբախտ պատահարների և մասնագիտական հիվանդությունների դեպքերի համար տրվող նպաստներ, պետության կողմից երաշխավորված անվճար բժշկական օգնություն և սպասարկում, ինչպես նաև ունեն Հայաստանի Հանրապետության օրենսդրությամբ սահմանված կենսաթոշակային ապահովության, գործազրկության դեպքում` սոցիալական պաշտպանության իրավունք, եթե նրանք բավարարում են տվյալ ոլորտը կարգավորող Հայաստանի Հանրապետության օրենսդրությամբ սահմանված պահանջները:»: Նույն հոդվածի 2-րդ մասը սահմանում է, որ «Հայաստանի Հանրապետությունում ապաստան հայցողներն ու ապաստան չստացած փախստականներն ունեն պետության կողմից երաշխավորված անվճար բժշկական օգնություն և սպասարկում ստանալու` Հայաստանի Հանրապետության քաղաքացիներին հավասար իրավունք, եթե բավարարում են այդ ոլորտը կարգավորող Հայաստանի Հանրապետության օրենսդրության պահանջները:»:

ՀՀ մարդու իրավունքների պաշտպանի 2016 թվականի տարեկան հաղորդման՝ փախստականների, ապաստան հայցողների և հարկադրաբար տեղահանված այլ անձանց իրավունքների ապահովման վիճակին առնչվող բաժնում անդրադարձ է կատարվել գործնականում նշված անձանց բժշկական սպասարկման իրավունքի ոչ պատշաճ իրացմանն առնչվող խնդրին:

Հաշվի առնելով վերը նշված օրենսդրական պահանջները և գործնական բացերը՝ Նախագծում անդրադարձ կատարել նաև փախստականների և ապաստան հայցողների՝ գործնականում բժշկական սպասարկման իրավունքի իրացման երաշխիքների կատարելագործմանը:

Հայաստանի Հանրապետության միգրացիայի պետական կարգավորման քաղաքականության հայեցակարգի իրականացման 2012-2016 թվականների գործողությունների ծրագրով որպես առանձին հիմնախնդիր նշվում է 1988-1992թթ. Ադրբեջանից բռնագաղթած փախստականների հասարակության մեջ ինտեգրման քաղաքականության իրականացման շարունակականության ապահովումը: Այնուամենայնիվ, Նախագծում այդ հիմնախնդրին անդրադարձ չի կատարվում:

Հատկանշական է այն փաստը, որ ՀՀ մարդու իրավունքների պաշտպանի տարբեր տարիների տարեկան հաղորդումներում, այդ թվում 2016 թվականի հաղորդման մեջ, անդրադարձ է կատարվել քննարկվող հիմնախնդրին: Խնդրի բարձրացման համար ի թիվս այլ պատճառների հիմք է ընդունվել հիմնականում Ադրբեջանից բռնագաղթած անձանց դիմումներն ուղղված Պաշտպանի: Այդ խնդիրների մեծամասնությունը վերաբերել է բնակարանային ապահովման խնդրին:
Ելնելով վերոգրյալից՝ Նախագծում անդրադարձ կատարել նշված խնդրին և սահմանել Ադրբեջանից բռնագաղթած փախստականների՝ հասարակության մեջ ինտեգրման քաղաքականության իրականացման շարունակականության ապահովման ուղղություններ:
	1. Ընդունվել է ի գիտություն: Առաջարկված չեն կոնկրետ գործողություններ:
2. Ընդունվել է ի գիտություն: Առաջարկված չեն կոնկրետ գործողություններ:

	

	15
	ՀՀ արտաքին գործերի նախարարություն

14.06.2017թ.

N 1111/11444-17 գրություն


	1.Նախագծի Հավելված 1-ի «2. ՄԻՋԱԶԳԱՅԻՆ ՊԱՇՏՊԱՆՈՒԹՅԱՆ ՀԱՄԱԿԱՐԳԻ ԿԱՏԱՐԵԼԱԳՈՐԾՈՒՄ» բաժնի 1-ին կետի գ2 ենթակետով գործողության 3-րդ պատասխանատու կատարող նշել ՀՀ արտաքին գործերի նախարարությունը.

2. Նախագծի Հավելված 1-ի «2. ՄԻՋԱԶԳԱՅԻՆ ՊԱՇՏՊԱՆՈՒԹՅԱՆ ՀԱՄԱԿԱՐԳԻ ԿԱՏԱՐԵԼԱԳՈՐԾՈՒՄ» բաժնի 1-ին կետի դ1 և դ2 ենթակետերով գործողության 4-րդ պատասխանատու կատարող նշել ՀՀ արտաքին գործերի նախարարությունը, 

3.Նախագծի Հավելված 1-ի «5. ԱՐՏԱԳՆԱ ԱՇԽԱՏԱՆՔԻ ՄԵԿՆՈՂ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՑԻՆԵՐԻ ԻՐԱՎՈՒՆՔՆԵՐԻ ԵՎ ՇԱՀԵՐԻ ՊԱՇՏՊԱՆՈՒԹՅՈՒՆ» բաժնի 1-ին կետի բ1 ենթակետով գործողության 3-րդ պատասխանատու կատարող նշել ՀՀ արտաքին գործերի նախարարությունը. 

4.Նախագծի Հավելված 1-ի «7. ՄԻԳՐԱՑԻԱՅԻ ՈԼՈՐՏՈՒՄ  ՄԻՋԱԶԳԱՅԻՆ  ՀԱՄԱԳՈՐԾԱԿՑՈՒԹՅԱՆ ԸՆԴԼԱՅՆՈՒՄ» բաժնի 3-րդ կետի բ1 և բ2 ենթակետերով գործողության 3-րդ պատասխանատու կատարող նշել ՀՀ արտաքին գործերի նախարարությունը.

5.Նախագծի Հավելված 1-ի «7. ՄԻԳՐԱՑԻԱՅԻ ՈԼՈՐՏՈՒՄ  ՄԻՋԱԶԳԱՅԻՆ  ՀԱՄԱԳՈՐԾԱԿՑՈՒԹՅԱՆ ԸՆԴԼԱՅՆՈՒՄ» բաժնի 3-րդ կետի դ1 ենթակետով գործողության 2-րդ պատասխանատու կատարող ավելացնել ՀՀ արտաքին գործերի նախարարությունը, իսկ զ1 կետում՝ 1-ին կատարող. 
6.Նախագծի Հավելված 1-ի «8. ՄԻԳՐԱՑԻԱՅԻ ԿԱՌԱՎԱՐՄԱՆ ՀԱՄԱԿԱՐԳԻ ՀԵՏԱԳԱ ԶԱՐԳԱՑՈՒՄ» բաժնի 4-րդ կետի ա1 ենթակետով գործողության 3-րդ պատասխանատու կատարող ավելացնել ՀՀ արտաքին գործերի նախարարությունը.

7.Նախագծի Հավելված 1-ի «9. ՌԱԶՄԱՎԱՐՈՒԹՅԱՆ ՄՈՆԻԹՈՐԻՆԳ ՈՒ ԳՆԱՀԱՏՈՒՄ» բաժնում օգտագործվող «ՀՀ համապատասխան գերատեսչություններ» արտահայտությունը նպատակահարմար ենք համարում սպառիչ նշել յուրաքանչյուր գերատեսչության անվանումը:
	1. Ընդունվել է:
2. Ընդունվել է:

3. Ընդունվել է:

4. Ընդունվել է:

5 Ընդունվել է:

6. Ընդունվել է:

7. Ընդունվել է:
	1. Կատարվել է համապատասխան փոփոխություն:
2. Կատարվել է համապատասխան փոփոխություն:

3. Կատարվել է համապատասխան փոփոխություն:

4. Կատարվել է համապատասխան փոփոխություն:

5. Կատարվել է համապատասխան փոփոխություն:

6. Կատարվել է համապատասխան փոփոխություն:

7. Կատարվել է համապատասխան փոփոխություն:

	16
	ՀՀ միջազգային տնտեսական ինտեգրման և բարեփոխումների նախարարություն


	Նախագծի Հավելված 1-ում պատասխանատու կատարողների ցանկից հանել ՀՀ միջազգային տնտեսական ինտեգրման և բարեփոխումների նախարարությանը:
	Ընդունվել է:
	Կատարվել է համապատասխան փոփոխություն:

	17
	ՀՀ կենտրոնական բանկ
	Առաջարկություններ և դիտողություններ չկան:

	ՀՀ արդարադատության նախարարություն

23.05.2017թ.

N 02/8640-17 գրություն


	1. «Հայաստանի Հանրապետության միգրացիայի քաղաքականության ռազմավարության իրականացման 2017-2021 թվականների գործողությունների ծրագիրը հաստատելու մասին» Հայաստանի Հանրապետության կառավարության որոշման նախագծի, դրանով հաստատվող հավելվածների վերնագրերում, ինչպես նաև նախագծի տեքստում «ռազմավարության իրականացման 2017-2021 թվականների գործողությունների ծրագիրը» բառերն անհրաժեշտ է փոխարինել «2017-2021 թվականների ռազմավարության արդյունավետ իրականացումն ապահովող միջոցառումների ծրագիրը» բառերով` նկատի ունենալով ՀՀ կառավարության 2017թ. մարտի 23-ի N12 արձանագրային որոշման 2-րդ կետի դրույթները:

2. Նախագծի 6-րդ և 7-րդ կետերում համապատասխանաբար «նպատակով» և «նախարարին» բառերից հետո անհրաժեշտ է լրացնել «սույն որոշումն ուժի մեջ մտնելուց հետո» բառերը:

3. Հավելվածի 1-ի (այսուհետ` Հավելված) տեքստում հանրապետական գործադիր մարմինների անվանումների հապավումներն անհրաժեշտ է բացել` ելնելով «Իրավական ակտերի մասին» ՀՀ օրենքի 45-րդ հոդվածի 11-րդ մասի պահանջներից:

4. Հավելվածի «Պատասխանատու կատարող» սյունակում որպես պատասխանատու կատարող ներգրավված մարմինների ցանկից անհրաժեշտ է հանել  ՀՀ արդարադատության նախարարությանը, քանի որ վերջինս, համաձայն «Իրավական ակտերի մասին» ՀՀ օրենքի 32-րդ հոդվածի պահանջների, իրավական ակտերի նախագծերի մշակման գործընթացին մասնակցում է դրանց վերաբերյալ պետական փորձագիտական եզրակացություններ ներկայացնելու միջոցով: 

5. Հավելվածի «Պատասխանատու կատարող» սյունակում «փորձագետներ», «հասարակական կազմակերպություններ», «միջազգային կազմակերպություններ» բառերից հետո անհրաժեշտ է լրացնել «համաձայնությամբ» բառը` նկատի ունենալով ՀՀ Նախագահի 2007թ. հուլիսի 18-ի ՆՀ-174-Ն հրամանագրի դրույթները:

6. Հավելվածի 1-ին կետի 1-ին ենթակետի «ա2» պարբերությունում «հաստատումից» բառն անհրաժեշտ է փոխարինել «ընդունվելուց» բառով, իսկ «ա3» պարբերությունից անհրաժեշտ է հանել «նախագծի» բառը:

7. Հավելվածի 2-րդ կետի 1-ին ենթակետի «Գործողություն» սյունակի «ը2» ենթակետում մյուս ենթակետերի օրինակով անհրաժեշտ է հստակ սահմանել նախատեսվող իրավական ակտի տեսակը:

8. Հավելվածի 9-րդ կետի 2-րդ ենթակետի «ա1» և «գ1» պարբերություններով նախատեսվող կարգավորումների վերաբերյալ գտնում ենք, որ Նախագիծը չի կարող բովանդակել դրանում որոշակի կարգավորումներ հետագայում նախատեսելու վերաբերյալ դրույթներ:

9. Նախագիծն անհրաժեշտ է համաձայնեցնել բոլոր շահագրգիռ մարմինների հետ:
	1. Ընդունվել է:

2. Ընդունվել է:

3. Ընդունվել է:

4. Ընդունվել է:

5. Ընդունվել է:

6. Ընդունվել է:

7. Ընդունվել է:

8. Ընդունվել է:
9. Ընդունվել է:
	1. Կատարվել է համապատասխան փոփոխություն:

2. Կատարվել է համապատասխան փոփոխություն:

3. Կատարվել է համապատասխան փոփոխություն:

4. Կատարվել է համապատասխան փոփոխություն:
5. Կատարվել է համապատասխան փոփոխություն:

6. Կատարվել է համապատասխան փոփոխություն:

7. Ենթակետը խմբագրվել է:

8. Պարբերությունները խմբագրվել են:

9. Համաձայնեցված է:

	ՀՀ կառավարության աշխատակազմի իրավաբանական վարչություն
	1. Ներկայացված որոշման նախագիծը որպես ՀՀ կառավարության նորմատիվ որոշում ներկայացնելու դեպքում անհրաժեշտ է նշել դրա ընդունման համար հիմք հանդիսացող ՀՀ Սահմանադրության կամ օրենքի համապատասխան դրույթը՝ ՀՀ Սահմանադրության 6-րդ հոդվածի 2-րդ մասի պահանջներին համապատասխան: 
2. ՀՀ կառավարության արձանագրային որոշում ներկայացնելու  դեպքում առաջարկում ենք նախագծի 2-րդ կետով նախատեսվող՝  մոնիթորինգի հանձնաժողով ստեղծել և անհատական կազմը հաստատել ՀՀ վարչապետի որոշմամբ՝ նկատի ունենալով ՀՀ Նախագահի 2007 թվականի հուլիսի 18-ի ՆՀ-174-Ն հրամանագրի 1-ին կետով սահմանված կարգի 121-րդ կետի 2-րդ ենթակետի դրույթները՝ միաժամանակ հանելով նախագծի 10-րդ կետը:
3. Բացի այդ նախագծն անհրաժեշտ է համապատասխանեցնել ՀՀ կառավարության 2015 թվականի հուվարի 22-ի նիստի N2 արձանագրության 5-րդ կետով հավանության արժանացած ,,Հայեցակարգերի, ռազմավարությունների, ծրագրերի կազմման մեթոդական ուղեցույցին հավանություն տալու մասին,, արձանագրային  որոշմանը պահանջներին՝  որոշման հավելվածում «միջոցառում» և «գործողություն» սյունակները խմբագրել՝ կոնկրետ նշելով միջոցառումը, այսինքն հստակ սահմանել նախատեսվող իրավական ակտի տեսակը՝ տարանջատելով այն գործողությունից:
4. Նախագծի 4-րդ կետը լրացուցիչ հիմնավորման կարիք ունի՝ հաշվի առնելով ՀՀ Սահմանադրության 6-րդ հոդվածի 1-ին մասի դրույթները:
	1. Ընդունվել է:
2. Ընդունվել է:

3. Ընդունվել է մասնակի:


	1. Ներկայացված է ՀՀ կառավարության արձանագրային որոշմամբ:
2. Կետը վերաշարադրվել է: 10-րդ կետը հանվել է:

3. «Միջոցառում» և «գործողություն» սյունակները փոխարինվել են իրենց անվանումներով:
Միջոցառումների ծրագրի կառուցվածքը մշակելիս հիմք է ընդունվել հիշատակված որոշման 4-րդ` <Ծրագրերի կազմման մեթոդական ցուցումներ> բաժինը:

Բացի այդ, հարկ է նկատի ունենալ, որ փաստաթղթի առաջարկվող կառուցվածքին նախորդել են  երկարատև քննարկումները ոլորտում ճանաչում ունեցող  փորձագետների և միջազգային կազմակերպությունների հետ, և փաստաթուղթը այդ տեսքով շուրջ ինն ամիս շրջանառվել է շահագրգիռ պետական մարմինների միջև, այդ թվում` հրավիրվել է երկու արտագնա աշխատանքային նիստ:
4. Նշված կետը` նույն խմբագրությամբ, արդեն իսկ տեղ է գտել ՀՀ կառավարության 2017թ. մարտի 23-ի  նիստի N12 արձանագրային որոշման մեջ:


	
	



